
İŞİN ÜMUMİ XARAKTERİSTİKASI

Mövzunun aktuallığı. Bəlli olduğu kimi ənənəvi yanacaq növlərinin əsasında işləyən energetik qurğulardan istfadə nəticəsində get-gedə artmaqda olan energetik və ekoloji böhranlarla əlaqədar olaraq hazırda bütün dünya ölkələrinin qarşısında tükənməz və ekoloji cəhətdən daha təmiz Alternativ və Bərpa olunan enerji mənbələrindən (ABOEM) istifadə edilməsi prioritet bir məsələ kimi qarşıda durur. Bu baxımdan ən böyük maraq döğuran günəş enerjisindən istifadə edilməsidir. Azərbaycan çox böyük günəş enerjisi ehtiyatlarına malikdir. Belə ki, Azərbaycanın ərazisində hər 1 m2 yer səthinə bir ildə düsən günəş enerjisinin miqdarı 1500-1800 kVt·saat, dekabr ayında müşahidə olunan ən əlverişsiz hava şəraitində Azərbaycan respublikasının yerləşdiyi en dairəsində 1m2 üfiqi müstəviyə düşən orta günlük günəş enerjisi 1,78 kVt·saat/m2, iyun ayında müşahidə olunan ən əlverişli hava şəraitində isə həmin göstərici 7,11 kVt·saat/m2, iyun ayında ümumi günəş radiasiyasının gün ərzində müşahidə olunan maksimal sıxlığı 1 kVt/m2-a yaxın, günəşli günlərin il ərzindəki miqdarı ~300 gün, işçi saatların il ərzindəki ümumi miqdarı ~3000 saata qədər, yay mövsümü üçün gün ərzindəki işçi saatların miqdarı 12 saatdan çox, qış mövsümü üçün isə 5-8 saat təşkil edir. 
Hazırda dünyada 40 mln-a qədər ailə isti su təminatı (İST) üçün günəş su qızdırıcı qurğularından (GSQQ) istifadə edir. Son zamanlar bu tendensiya xaricdən qaz yanacağı istehlak edən bir sıra avropa ölkələrində, o cümlədən də qonşu ölkə Türkiyədə çox böyük önəm kəsb edir. Belə ki, Türkiyənin əksər qəsəbə tipli yaşayış massivlərində, xüsusən də Trabzondan Ankaraya qədər olan dağlıq ərazilərdə yaşayan əhali ilin 9 ayı ərzində isti suya olan tələbatını, heç bir problem olmadan GSQQ-nın hesabına ödəyir. Bu məqsədlə əsasən iki növ günəş kollektorlarından: vakuumlaşdırılmış boru şəkilli (VBŞGK) və yastı (YGK) günəş kollektorlarından istifadə olunur. 



GSQQ-dan istifadə nəticəsində aşağıdakı iqtisadi və ekoloji üstünlüklər əldə edilir: a) 1 m2 səthə malik YGK-dan istifadə sayəsində bir il ərzində 150 kq-a qədər şərti yanacağa qənaət olunur; b) YGK vasitəsilə hər 1 MVt.saat (3,6 GC) istilik enerjisinin istehsalı zamanı atmosferə 0,6-0,7 ton CO2 və 0,03 ton SO2 qazlarının, 0,07 ton külün, həmçinin 6-8 GCoul aşağıpotensiallı istiliyin atılmasının qarşısı alınır; c) bütün canlı aləmin mövcudluğu üçün vacib olan 0,63 ton atmosfer oksigeni gələcək nəsil üçün qorunub saxlanılır. 
Bütün bu qeyd olunanlardan bəlli olur ki, hazırki magistr dissertasiyası işinin möczusu aktual olub, Abşeron yarımadası və Bakı şəhərinin ərazisində yaşayan əhalinin İST-da müstəsna əhəmiyyət kəsb edir
İşin məqsədi. Bakı şəhərinin ərazisində yerləşən fərdi yaşayış evlərində yaşayan sakinlərin günəş enerjisinin hesabına İST inkanlarının tədqiqi və daha mütərəqqi GSQQ-nun işlənməsidir. 
Qarşıya qoyulan məqsədə çatmaq üçün dissertasiya işində aşağıdakı məsələlər həll olunub:
- Abşeron yarımadası və Bakı şəhərində ilin müxtəlif aylarında 1 m2 üfüqi və maili səthlərə düşən birbaşa (BGR), səpələnmiş (SGR), səth örtüyündən əks olunan albedo və ümumi günəş radiasiyalarının (ÜGR) sutkalıq qiymətlərinin dəyişmə xarakteristikalarının tədqiq olunub; 
- Bakı şəhəri və ətraf kəndlərdə günəş enerjisindən istifadə imkanlarının tədqiq olunub;
- günəşin şüa şəkilli enerjisini digər enerji növlərinə çevirən enerji çevirici qurğuların (EÇQ) müqayisəli analizi aparılıb və tədqiqat obyekti kimi YGK-nın seçilməsi əsalandırılılıb;
- Bakı şəhərində yaşayan və 5 nəfərdən ibarət ailənin dayanıqlı İST üçün ilin müxtəlif aylarında lazım gələn İY-nin miqdarı müəyyən edilib və həmin ailənin ancaq günəş enerjisinin hesabına İST imkanı araşdırılıb;
- İST məqsədilə GSQQ-dan istifadənin iqtisadi və ekoloji səmərəliliyi, həmçinin də aylıq və illik enerji qənaətlərinin miqdarı müəyyən edilib;
- Bakı şəhərinin ərazisində yaşayan 5 nəfərdən ibarət bir ailənin İST məqsədilə eksperimental GSQQ-nun daha optimal sxemi müəyyənləşdirilib, onun iş rejimləri verilib  və digər sxemlərlə müqayisəli analizi aparılıb.
Tədqiqat obyekti. YGK-nın əsasında fəaliyyət göstərən GSQQ.
Tədqiqat üsulları. Dissertasiya işində ilin müxtəlif ayları üçün 1 m2 üfiqi və maili səthə düşən ÜGR-nin sutkalıq qiymətlərini, YGK-nın istilik balansını və f.i.ə.-nı, ilin müxtəlif aylarında İST üçün lazım gələn İY-ni, həmçinin də GSQQ-dan istifadə sayəsində əldə olunan səmərəliliyin və şərti yanacaq qənaətinin orta aylıq və illik qiymətlərini təyin etmək üçün istifadə olunan hesablama üsulları.
İşin elmi yeniliyi.
- Bakı şəhəri üçün müxtəlif maillikli səthlərin hər 1 m2-ə düşən ÜGR-nın illik gedişi müəyyən olunmuşdur;
- ilin yaz-payız, yay və qış mövsümləri üçün İY-nün sutkalıq və orta aylıq qiymətləri nəzəri yolla təyin edilmişdir;
- 1 m2 maili səthindən hasil olunan istilik miqdarı nəzərə alınmaqla, YGK-nın səthlərinin ilin müxtəlif aylarında Bakı şəhərinin ərazisində yerləşən fədri yaşayış evində yaşayan 5 nəfərdən ibarət ailənin İST üçün lazım gələn ümumi sahəsi təyin edilmişdir;
- İST məqsədilə YGK-nın əsasında işləyən GSQQ-dan istifadə nəticəsində əldə edilən iqtisadi səmərəliliyin, həmçinin də enerji və şərti yanacaq qənaətinin orta aylıq və illik qiymətləri müəyyən edilmişdir;
- GSQQ-nun avtomatik rejimdə işləyən, mükəmməl sxemi seçilmiş və müxtəlif işçi rejimlərdə onun iş prinsipinin izahı verilmişdir.
İşin praktiki dəyəri.
- ekoloji cəhətdən təmiz və tükənməz enerji mənbəyi olan günəş enerjisindən istifadə sayəsində İST-nın yanma prosesi getmədən aparılması;
- ənənəvi yanacaq növlərinə və elektrik enerjisinə qənaət olunuması;
- ətraf mühitin, xüsusən də atmosferin zəhərli, ozondağıdıcı və “parnik effekti” yaradan qazlarla çirklənməkdən qorunması və yerətrafı atmosferin istilik balansının pozulmasının qarşısının qismən də olsa alınması;
- Abşeron yarımadasında, xüsusən də Bakı şəhərində mövcud olan günəş enerjisin resurslarının müəyyən edilməsi;
- fərdi yaşayəş evlərinin İST üçün, avtomatik rejimdə işləyən, avtonom GSQQ-nun mükəmməl sxeminin imüəyyən edilməsi;
- YGK-nın energetik balansının, İST üçün lazım gələn İY-nin aylıq və illik qiymətlərinin, YGK-dən istifadə zananı əldə olunan iqtisadi səmərəliliyin, həmçinin enerji və şərti yanacaq qənaətinin aylıq və illik miqdarının nəzəri yolla müəyyən olunma metodikasının verilməsi.
Müəllif müdafiəyə çıxarır:
- giriş hissəsini;
- ABOEM-nin mövcud növlərinin müqayisəli analizininin nəticələrini;
- günəş radiasiyasının növləri və onları ölçmək üçün istifadə olunan cihazlar barəsində ətraflı məlumatları;
- ilin müxtəlif aylarında Bakı şəhərində 1 m2 üfüqi səthə düşən BGR, SĞR və albedonun ədəbiyyatdan alınan və bilavasitə ölçmələrdən əldə edilən qiymətlərinə əsasən, 1 m2 maili səthə sutka və ay ərzində daxil olan ÜGR-nın qiymətlərinin nəzəri yolla təyin olunma metorikasını və hesablamadan alınan nəticələri;
- Bakı şəhəri və şəhərətrafı kəndlərdə günəş enerjisindən istifadə imkanlarının təhlilini və tədqiqat obyekti kimi YGK-nın seçilməsinin əsaslandırılmasını;
- Bakı şəhərində yaşayan, 5 nəfərdən ibarət ailənin il boyu İST məqsədilə GSQQ-dan istifadə imkanlarının analitik təhlilindən alınan nəticələri;
- Bakı şəhərində yaşayan, 5 nəfərdən ibarət ailənin ilin müxtəlif aylarında və müxtəlif klimatik şəraitlərdə İST məqsədilə lazım gələn İY-nün nəzəri yolla təyin olunma metodikasını və hesablamalardan alınan nəticələri;
- GSQQ-nun f.i.ə.-nın dəyişməsinin illik gedişini, həmçinin də əldə edilən yanacaq qənaətlərinin aylıq qiymətlərini göstərən qrafik materialları və cədvəlləri;
- GSQQ-nun daha mükəmməl variantının sxemini və iş prinsiplərini;
- nəticələri.
İşin strukturu və həcmi.
Dissertasiya işi giriş, üç fəsil, nəticələr və 57 adda ədəbiyyat siyahısından ibarətdir. İşin əsas hissəsi 72 səhifə mətndən, o cümlədən də 20 şəkildən və 23 cədvəldən ibarətdir. İşin ümumi həcmi 81 səhifədir.
İŞİN ÜMUMİ MƏZMUNU
Girişdə dissertasiya işinin mövzusunun aktuallığı, məqsədi, qarşıya qoyulan və həll edilən məsələlər, tədqiqt obyekti və tədqiqat üsulları, işin elmi yeniliyi, praktiki dəyəri, müdafiəyə çıxarılan məsələlər, həmçinin də işin strukturu və həcmi işıqlandırılmışdır. 
Brinci fəsil. Bu fəsildə ABOEM-nin mövcud növləri və onlardan istifadə imkanlarının müqayisəli analızı, Günəş planetində günəş şüalanmasının yaranması və həmin şüaların atmosfer qatından keçərək yer səthinə çatması proseslərinin elmi izahı, həmçinin də Yer səthinə çatan GR-nın növləri və onları ölçmək üçün istifadə olunan cihazlar barəsində ətraflı məlumatlar verilir. Yer səhinə çatan günəş şüalrının spektral xarakterisrikaları, ölçü cihazlarının quruluşları və iş prinsipləri izah olunur, texniki göstəriciləri ayrı-ayrı cədvəllər şəklində verilir.
İkinci fıəsil. Bu fəsildə  Abşeron yarımadası və Bakı şəhərində hər 1 m2 üfüqi və maili səthə düşən BGR, SGR və ÜGR-nın sutkalıq, aylıq və illik dəyişmə xarakteristikaları tədqiq olunur, Bakı şəhərində hər 1 m2 üfüqi səthə ilin müxtəlif aylarında daxil olan sutkalıq ÜGR-nın məlumat kitabçalarından və bilavasitə ölçmələrdən alınan nəticələrinə əsasən 1 m2 maili səthə düşən ÜGR-nın analoji qiymətlərinin nəzəri yolla təyin olunma metodikası və bu hesablamalardan alınan nəticələr ayrı-ayrı cədvəllər və qrafik materiallar şəkildə verilir. Bakı şəhəri və şəhərətrafı kənlərdə İST məqsədilə günəş enerjisindən istifadə imkanları ətraflı şəkildə araşdırılır. İlin müxtəlif ayları ərzində müşahidə olunan günəşsiz günlərin saylarının nəzərə alındığı və alınmadığı hallar üçün GSQQ-nun sutka və ay ərzindəki işçi saatlarının miqdarı cədvəllərdə verilir. Bu fəsildə, həmçinin də ilin müxtəlif ayları üçün maillik əmsallarının və optimal maillik bucaqlarının təyin olunma metodikası və hesablamalardan alınan nəticələr verilir.

Üçüncü fəsil. Bu fəsilin birinci paraqrafda günəşin şüa şəkilli enerjisini digər enerji növlərinə, xüsusən də istilik enerjisinə çevirən EÇQ-lar analiz olunur və tətbiq baxımından daha real qurğuların aşağı temperaturlu qurğular olduğu göstərilir. İST məqsədilə EÇQ kimi müxtəlif növ GK-dan istifadə imkanları araşdırılır. Onların hər birinin konstruktiv quruluşu və texniki xarakteristikası barədə ətraflı məlumatlar verilir, iş prinsipləri izah olunur, müsbət və mənfi cəhətləri göstərilir. Hazırki halda İST məqsədilə YGK-dan istifadənin daha səmərəli olduğu əsaslandırılır. İkinci paraqrafda ilin müxtəlif ayları üçün İY-nün təyin olunma metodikası və isti suyun temperaturunun 500C, adambaşına düşən sutkalıq isti su normasının isə 80 l/sut və 50 l/sut olduğu iki hal üçün İY-nin, həmçinin də YGK-nın 1 m2 maili səthi tərəfindən ilin müxtəlif aylarında və müxtəlif klimatik şəraitlərdə hasil olunan enerjinin hesabat yolu ilə təyin olunmuş sutkalıq, aylıq və illik qiymətləri cədvəllər şəklində verilir. Bu paraqrafda, həmçinin də GSQQ-nun f.i.ə-nın aylıq qiymətləri, YGK-nun 1 m2 maili səthi tərəfindən sutka və ay ərzində hasil olunan isti suyun miqdarı, Bakı şəhərinin klimatik şəraitində ilin müxtəlif aylarında GSQQ-nun 5 nəfərdən ibarət ailəni 500C temperaturda isti su ilə təmin etmək imkanları və s. kimi vacib energetik xarakteristikalar da verilir. Bu məqsədlə GSQQ-nu təşkil edən YGK-nın səthlərinin ümumi sahələrinin daha optimal saylan qiymətləri müəyyən edilmiş və bəlli olmuşdur ki, dekabr və yanvar aylarında 5 nəfərdən ibarət ailəni fasiləsiz olaraq seçilmiş rejimdə isti su ilə təmin etmək üçün ƏEM-dən istifadə olunması lazım gəlir. Üçüncü paraqrafda GSQQ-dan istifadə sayəsində əldə olunan şərti yanacaq qənaətinin və qənaət olunan pul vəsaitinin illik miqdarlırı təyin olunmuşdur. Dördüncü paraqrafda GSQQ-nun müxtəlif texnoloji sxemləri nəzərdən keçirilir və, hazırki halda məhz hansı növ sxemin daha səmərəli olduğu elmi şəkildə əsaslandırılır.

